
POLITIKA ZAŠTITE LIČNIH PODATAKA 

 

1. UVOD 

Hotel Tarčin Forest Resort & Spa (u daljem tekstu: „Hotel“) posvećen je zaštiti privatnosti i 
sigurnosti ličnih podataka svojih gostiju, posjetilaca, zaposlenika, kandidata za posao, poslovnih 
partnera i drugih lica čije podatke obrađuje. 

Ova Politika zaštite ličnih podataka uređuje način prikupljanja, korištenja, čuvanja, dijeljenja i 
zaštite ličnih podataka u skladu sa Zakonom o zaštiti ličnih podataka Bosne i Hercegovine i drugim 
važećim propisima.  

2. PODACI O KONTROLORU 

Kontrolor podataka: 

Tarčin International Development Company d.o.o. Sarajevo, Poslovna jedinica Hotel Tarčin 
Forest Resort & Spa 

Adresa: Vilovačka bb, 71240 Tarčin, Hadžići, Bosna i Hercegovina 

Telefon: +387 33 947 100 

E-mail: info@tarcinforestresort.ba 

Web stranica: https://tarcinforestresort.ba/   

Kontakt za pitanja u vezi sa zaštitom ličnih podataka:  

E-mail: HB0L6-FO@accor.com 

3. KATEGORIJE LIČNIH PODATAKA KOJE OBRAĐUJEMO 

3.1. Podaci prikupljeni putem online rezervacija 

Klikom na opciju „Rezerviši“ ili „Book“ na web stranici Hotela korisnici se preusmjeravaju na 
rezervacijsku platformu grupacije Accor. 

Lični podaci uneseni tokom procesa online rezervacije obrađuju se u skladu s politikom zaštite 
ličnih podataka grupacije Accor,s obzirom na to da je Hotel dio ove grupacije.  

Više informacija dostupno je na: https://all.accor.com/a/en/information/data-protection.html 

Hotel može zaprimiti određene podatke o rezervaciji od grupacije Accor radi potvrde rezervacije, 
prijave gosta, pružanja usluga smještaja i ispunjavanja zakonskih obaveza. 

 



3.2. Podaci prikupljeni prilikom prijave i boravka u hotelu 

Prilikom prijave gosta (check-in) i tokom boravka Hotel može obrađivati sljedeće podatke: 

 ime i prezime  
 datum rođenja  
 državljanstvo  
 spol  
 broj i vrstu identifikacijskog dokumenta, kada je to propisano zakonom  
 kontakt podatke (telefon i e-mail adresa)  
 podatke o rezervaciji i periodu boravka  
 podatke o korištenim uslugama Hotela  
 podatke o plaćanju  
 posebne zahtjeve i preferencije koje gost dobrovoljno dostavi.  

Hotel ne prikuplja niti obrađuje jedinstveni matični broj (JMBG), osim kada je to izričito propisano 
zakonom. Hotel ne zadržava kopije identifikacijskih dokumenata, osim kada je to propisano 
posebnim zakonom.  

3.3. Podaci korisnika web stranice 

Prilikom korištenja web stranice mogu se obrađivati: 

 IP adresa  
 podaci o uređaju i internet pregledniku  
 podaci prikupljeni putem kolačića (cookies)  
 podaci o korištenju web stranice.  

3.4. Podaci zaposlenika i kandidata za posao 

Hotel obrađuje podatke zaposlenika i kandidata za posao u obimu potrebnom za zasnivanje i 
ostvarivanje prava i obaveza iz radnog odnosa.  

3.5. Podaci prikupljeni video-nadzorom 

Hotel koristi sistem video-nadzora radi zaštite lica i imovine. Video-nadzor obuhvata samo 
prostore neophodne za ostvarivanje navedene svrhe. Područja pod video-nadzorom jasno su 
označena obavještenjima koja sadrže informacije o kontroloru podataka i kontakt podatke za 
ostvarivanje prava nosilaca podataka.  

4. PRAVNI OSNOVI OBRADE, SVRHE OBRADE I ROKOVI ČUVANJA 

Hotel obrađuje lične podatke na osnovu: 

 izvršenja ugovora ili preduzimanja radnji prije zaključenja ugovora  
 ispunjavanja zakonskih obaveza  
 legitimnog interesa  
 saglasnosti nosioca podataka, kada je ona potrebna.  



Lične podatke obrađujemo radi: 

 pružanja usluga smještaja i drugih hotelskih usluga  
 potvrđivanja i upravljanja rezervacijama  
 prijave i odjave gostiju u skladu sa zakonskim obavezama  
 naplate usluga i vođenja računovodstvenih evidencija  
 komunikacije s gostima  
 organizacije događaja i konferencija  
 zaštite lica i imovine putem video-nadzora  
 odgovaranja na upite i reklamacije  
 ispunjavanja obaveza iz radnog odnosa  
 provođenja marketinških aktivnosti na osnovu saglasnosti  
 zaštite legitimnih interesa Hotela.  

Dostavljanje određenih ličnih podataka predstavlja zakonsku ili ugovornu obavezu. U slučaju 
nedostavljanja podataka koji su neophodni za rezervaciju, prijavu gosta ili pružanje usluga 
smještaja, Hotel možda neće biti u mogućnosti pružiti traženu uslugu.  

Rokovi čuvanja ličnih podataka određuju se u skladu sa zakonskim propisima i internim aktima 
Hotela. 

Hotel neće koristiti lične podatke u svrhe direktnog marketinga bez prethodno date saglasnosti 
nosioca podataka. Nosilac podataka može u svakom trenutku povući datu saglasnost ili podnijeti 
prigovor na obradu podataka u marketinške svrhe. 

Po isteku rokova čuvanja podaci se brišu, anonimiziraju ili uništavaju na siguran način. 

5. OBRADA LIČNIH PODATAKA DJECE 

Hotel može obrađivati lične podatke maloljetnih gostiju isključivo u obimu neophodnom za 
pružanje usluga smještaja, ispunjavanje zakonskih obaveza i osiguravanje sigurnosti gostiju. 

Lični podaci djece prikupljaju se i obrađuju putem roditelja, zakonskih zastupnika ili drugih 
punoljetnih osoba ovlaštenih za rezervaciju i prijavu maloljetnog gosta. 

Hotel ne obrađuje lične podatke djece u marketinške svrhe bez prethodne saglasnosti roditelja ili 
zakonskog zastupnika. 

U slučaju da Hotel sazna da su lični podaci djeteta prikupljeni ili obrađeni suprotno važećim 
propisima, poduzet će odgovarajuće mjere radi ograničenja obrade ili brisanja podataka. 

6. PRIMAOCI PODATAKA, PRENOS PODATAKA U DRUGE DRŽAVE I AUTOMATIZOVANO 
DONOŠENJE ODLUKA 

Lične podatke možemo prikupiti direktno od gosta, putem rezervacijskog sistema grupacije Accor, 
putem ovlaštenih putničkih agencija ili od pravnih lica koja vrše rezervaciju smještaja u ime gosta.  

Lični podaci mogu se dostavljati: 



 nadležnim organima kada je to propisano zakonom  
 društvima unutar grupacije Accor  
 pružaocima usluga rezervacijskih sistema  
 bankama i procesorima plaćanja  
 računovodstvenim servisima  
 pružaocima IT usluga  
 pružaocima usluga održavanja informacionih sistema  
 pravnim i revizorskim savjetnicima.  

Zbog korištenja centralnog rezervacijskog sistema i drugih usluga grupacije Accor, određeni lični 
podaci mogu se prenositi i obrađivati izvan Bosne i Hercegovine, uz primjenu odgovarajućih 
zaštitnih mjera u skladu sa važećim propisima.  

Hotel ne koristi automatizovano donošenje odluka, uključujući izradu profila, koje bi proizvodilo 
pravne učinke ili na sličan način značajno uticalo na nosioce podataka. 

7. PRAVA NOSILACA PODATAKA 

Svako lice čije podatke obrađujemo ima pravo: 

 na pristup svojim ličnim podacima  
 na ispravku netačnih podataka  
 na brisanje podataka, kada su ispunjeni zakonski uslovi  
 na ograničenje obrade  
 na prenosivost podataka  
 na prigovor na obradu ličnih podataka  
 da se na njega ne odnosi automatizovano donošenje odluka, uključujući izradu profila, u 

slučajevima propisanim zakonom. 

Pravo na brisanje ličnih podataka može biti ograničeno kada je obrada neophodna radi 
ispunjavanja zakonskih obaveza, ostvarivanja ili odbrane pravnih zahtjeva, vođenja propisanih 
evidencija ili u drugim slučajevima predviđenim važećim propisima. 

Zahtjevi za ostvarivanje prava mogu se dostaviti na e-mail adresu: info@tarcinforestresort.ba 

Prije postupanja po zahtjevu Hotel može izvršiti provjeru identiteta podnosioca zahtjeva radi 
zaštite ličnih podataka.  

Na zahtjeve odgovaramo bez nepotrebnog odgađanja, a najkasnije u roku od 30 dana od prijema 
zahtjeva. U slučaju složenih zahtjeva ili većeg broja zaprimljenih zahtjeva, rok se može produžiti 
za dodatnih 30 dana, o čemu će nosilac podataka biti pravovremeno obaviješten.  

Ako se obrada zasniva na saglasnosti, nosilac podataka ima pravo da u svakom trenutku povuče 
svoju saglasnost, bez uticaja na zakonitost obrade izvršene prije povlačenja saglasnosti. 

8. TEHNIČKE I ORGANIZACIONE MJERE ZAŠTITE LIČNIH PODATAKA 

Hotel primjenjuje odgovarajuće tehničke i organizacione mjere radi zaštite ličnih podataka od 
neovlaštenog pristupa, gubitka, izmjene, uništenja ili zloupotrebe.  



Mjere zaštite uključuju: 

 ograničen pristup ličnim podacima isključivo ovlaštenim licima  
 zaštitu informacionih sistema lozinkama, antivirusnim programima i drugim sigurnosnim 

mjerama  
 redovne sigurnosne kopije podataka  
 zaštitu papirne dokumentacije  
 edukaciju zaposlenika o zaštiti ličnih podataka  
 obavezu povjerljivosti za zaposlenike i saradnike.  

9. KOLAČIĆI (COOKIES) 

Web stranica Hotela koristi kolačiće (cookies) i slične tehnologije radi osiguravanja pravilnog rada 
web stranice, analize posjećenosti i unapređenja korisničkog iskustva. Neophodni kolačići koriste 
se na osnovu legitimnog interesa, dok se analitički i marketinški kolačići koriste isključivo na 
osnovu prethodno date saglasnosti korisnika, kada je to primjenjivo. 

Korisnik može upravljati postavkama kolačića putem banera za kolačiće ili postavki svog internet 
preglednika. 

Detaljne informacije o vrstama kolačića, njihovoj svrsi i periodu čuvanja dostupne su u posebnoj 
Politici kolačića. 

10. PRAVO NA PODNOŠENJE PRIGOVORA 

Ako smatrate da se obradom Vaših ličnih podataka krše odredbe Zakona o zaštiti ličnih podataka, 
imate pravo podnijeti prigovor Agenciji za zaštitu ličnih podataka u Bosni i Hercegovini.  

Agencija za zaštitu ličnih podataka u Bosni i Hercegovini 

Adresa: Dubrovačka 6, 71000 Sarajevo 

Telefon: +387 33 726 250 

E-mail: azlpinfo@azlp.ba 

Web adresa: azlp.ba 

11. IZMJENE POLITIKE 

Hotel zadržava pravo izmjene i dopune ove Politike radi usklađivanja sa zakonskim propisima, 
tehnološkim promjenama i poslovnim potrebama. 

Ažurirana verzija Politike bit će objavljena na web stranici Hotela i stupa na snagu danom objave. 

 

mailto:azlpinfo@azlp.ba

